
Кереш. Теманың актуальлеге.  Рефератның 
максаты, проблемасы, мәсьәләләре.

Хәзерге мәктәп алдында бик күп катлаулы укыту, тәрбия эшләре тора. Әгәр конкретно физика фәнен укыту процессын карасак, анда күп кенә мәктәпләрдә ситуация түбәндәгечә:

1. Укучылар белем дәрәҗәсе буенча бик нык аерылалар. Шулай булгач, аларны укытканда дифференцияле якын килергә кирәк. Әлбәттә традицион укытканда да мөмкин, ләкин авыр.

2. Елдан-ел физика фәнен өйрәнү өчен сәгатьләр саны кими, ә предметның информация күләме зур.

3. Физика фәнендә хаттә яхшы җиһазландырылган кабинетта да күрсәтергә мөмкин булмаган тәҗрибәләр бар. Мәсәлән, Резерфорд тәҗрибәсе, электростатик кыр... Ә укучыларның абстракт фикер йөртүе түбән.

4. Укучыларның фәнне өйрәнүгә стимуллары түбән.

5. Исәпләүләргә һәм практик эшләрне оформлять итүгә күп вакыт кирәк. Шуңа күрә законның яки күренешнең мәгънәсе югала.

6. Экзаменга әзерләнгәндә укучыларның күп кыенлыклары барлыкка килә.

Шуңа күрә бу проблеманың актуаль булуын исәпкә алып мин түбәндәгеләрне аерып күрсәттем. 

Тикшерү максаты: Физика фәнен укытканда компьютерны куллануның үзенчәлекләре.

Тикшерү проблемасы:  физика фәнен укытканда компьютерны ничек итеп кулланунып була?

Тикшерү мәсьәләләре:

а) проблема буенча булган фәнни-методик әдәбиятны өйрәнү;
б) физикадан педагогик программа чараларын (ППС) өйрәнү;
в) педагогик программа чараларны куллануның методикасын эшләү, компьютерлы һәм компьютерсыз белем биргәндә уку хезмәтенең нәтиҗәлелеген чагыштырып анализ ясау.

Рефератта әйдәп баручы концепция булып программалы белем бирү  (Талызина Н.Ф., П.Я.Гальперин) тора.

Реферат язганда һәм тикшеренүләрдә белем бирүнең компьютерлаштыру буенча педагоглар һәм психологларның (БелавинаА.Д., Гершунский Б.С., Ротлиб М., Гуревич Ю.Л., Ермолав О.Ю., Мартюшина Т.М., Изводчиков В.А., Ревунов А.Д., Мащбиц Е.И., Монахов В.М., Кузнецов А.А., Бешенков С.А., Немов А.М., Павлович Л., Павлович О., Пеннер Д.И., Рубцов В.В., Капетеллин В.Н., Львовский В.А., Н.Д. Угринович, Умрюхин Ю.) төп нәтиҗәләре кулланылды. 

1.Белем бирү процессын  компьютерлаштыру.

    1.1. Компьютерлы белем бирүнең

психолого- физиологик үзенчәлекләре.

Исәпләү техникасы белән эшләгәндә укучыларда алгоритмик фикер йөртү: эшне аңлы рәвештә планлаштыру, күренешнең модельләрен төзү белү формалаша. Программа төзергә өйрәнү логик фикер йөртүне үстерә, контроль һәм үзконтроль ясауны формалаштыра, гомумиләштерелгән эш күнекмәләре һәм белемнәре белән коралландыра, гомуми фикер йөртү культурасын формалаштыра.

Уку процессында компьютер техникасы кертүне тормышка ашырганда ике хәлне исәпкә алу бигрәк тә мөһим.

Беренчедән, мәктәп баласы ЭХМ да нинди генә режимда эшләмәсен ул укытучы тәэсире  астында булырга тиеш.

Икенчедән, “компьютер – кеше» системасы үзенең  гибридлы стилле фикер йөртүе белән бары тик ясалма яки табигый интеллект эшли торган мәсьәләләрне генә чишә ала.

В.П.Зинченко ясалма интеллект проблемасы турында фикер йөрткәндә мондый нәтиҗә ясый. “Компьютерларга кеше схемасы буенча иҗат һәм фикер йөртсен өчен әле бик  озак күп укырга һәм үзгәрергә кирәк булыр иде”. Ул компьютерны “ясалма интеллект дип түгел, интеллектуаль эшнең инструменты буларак карарга кирәк”, - диде. Шуңа күрә балаларның ЭХМ га иртә җайлашуы компьютер грамотасын үзләштерүнең мөһим компоненты булып тора.

Укучылырның психологик-эмоциональ халәтен тәҗрибәдә бәяләү башлангыч класста  ук балаларның исәпләү техникасына һәм эшләү принципларына зур танып белү кызыксынуы тууын күрсәтә. Исәпләү техникасы белән кызыксыну көчле  һәм көчсез укучыларда  да тигез булуы белән  характерлы,  чөнки алар исәпләү мөмкинлекләре буенча тигез шартта булалар. Бу физика белән булган кызыксынуны, өлгерешне арттыра.

Исәпләү техникасын дәреснең барлык этапларында да кулланырга мөмкин. Ләкин бигрәк тә дәрес ахырында һәм эш көненең соңгы дәресләрендә куллану файдалы. Чөнки яңа эш төренә күчү аруны киметә, эшчәнлек сәләтен арттыра, бигрәк тә авыр һәм катлаулы исәпләүләр булганда. Тикшеренүләр күрсәткәнчә бу вакытта укучыларның концентрациясе 2-3 тапкыр арта.

Машина белән кызыксыну аны үзләштерү дәрәҗәсе артканда һәм уен элементлары керткәндә үсә. Уеннар укучыларда ихтыяр көчен, максатка ирешүчәнлекне таләпчәнлекне тәрбияли. Мондый биремнәрдә кагыйдә буларак максат күрсәтелгән, ә аңа ирешү юллары күрсәтелмәгән. Аннан тыш, барлык укучылар да нәрсә булганын белмиләр. Икенче төрле әйткәндә проблема барлыкка килә. Бу укучыларның кызыксынуына, гипотеза формалаштырганда фантазиясе үсүенә, акыл активлыгы күтәрелүенә  китерә. Ләкин компьютер уеннары белән артык мавыгу һәм электрон хисаплау машиналарына артык ышану куркынычы бар. Һәттә хаталы нәтиҗә бәягә һәм тикшерүгә дучар булмый. Кайбер вакытта укучыларның укытучылардан читләшүе телдән җавап бирүдән  һәм язмача исәпләүдән тайпылуы күзәтелә. Шуңа күрә,  укучыларга машинаның нәтиҗәле һәм дөрес эшләве  операторның  эшләвенә, программаның дөрес төзелүенә  бәйле булуын курсәтү бик мөһим. 

Бу шартлар үтәлгәндә исәпләү техникасы уңай социаль-экономик эффект бирә: хезмәтнең җитештерүчәнлеге арта, аңа мөнәсәбәт  яхшыра, компьютерларның файдасына төшенү барлыкка килә, читен эшнең өлеше кими,  җитештерүнең күләме һәм информацияне алмашу тизлеге арта.

Ләкин нормадан тыш эшләгәндә укучылар күзнең  аруына зарланалар. Күз функциясенең бозылуы, тиз гомуми алҗау, неврозлар озак вакыт дисплей белән кулланган вакытта барлыкка килә. Оптималь яктылык режимы яктылыкның билгеле бер дәрәҗәдә  булуын, символларның яктылыгы белән фонның яктылыгы һәм әйләнә тирәдәге яктылыкның яраклашуы, билгеле бер дәрәҗәдә контраст булуын таләп итә. Экранның размеры күрү  почмагының оптималь  чикләрендә булырга тиеш. Күрүнең, күз хәрәкәте координациясе начарлануы; иллюзияләр барлыкка килү; хәрәкәт координациясе начарлану; фикер йөртүнең  нәтиҗәлелеге кимүе; баш авыртулар; хәрәкәт реакциясенең характеристикалары үзгәрү; арка, баш, җилкә, муен мускулларының ару кебек симтомнары мотивация дәрәҗәсенә һәм эш белән канәгатъ булуга бәйле.  Шулай ук дисплей классының җилләтелмәве, озак вакыт көчәнеш астында булу радиацион фонның артуына китерә. Шуңа күрә укучыларның экран артында утыру  һәм бүлмәдә булу вакыты чикләнгә.

П.К.Анохин исемендәге нормаль физиология институтыда компьютерда эшләгән вакытта укучыларның психофизиологик үзенчәлекләрен тикшерү нәтиҗәләрен анализлау түбәндәгеләрне күрсәткән: “70% укучының компьютерда эшләгән вакытта йөрәк ритмының статистик  характиристикалары үзгәрә. Бу нерв-эмоциональ көчәнешнең артуына күрсәтә... Экран дисплейында дөрес сурәт барлыкка килмәгән вакытта барлык укучыларның да нерв-эмоциональ көчәнеше арта” [20,С49]. “Нерв-эмоциональ көчәнешнең үзгәрү дәрәҗәсе укучыларның индивидуаль психофизиологик үзенчәлекләренә дә бәйле: интроверт укучыларныкы, экстровертныкыларына караганда югары[20,С50].

“Бу тискәре күренешләрнең сәләмәтлеккә тәэсирен профилактикалау чаралары”:

1. “...укучылар  компьютерда эшләгән вакытта мәҗбүри рәвештә дөрес нәтиҗәләргә ирешергә тиеш”[20,С50].

2. Бигрәктә бу профилактикада кабинет җиһазларының ышанычлы  булуы зур роль уйный, чөнки компьютерның ватылып эштән туктавы укучыларның нерв эмоциональ көчәнешен бик нык арттыра.

3. Кабинетта санитария-гигиена таләпләрен үтәргә.

4. Укучылар белән  сәләмәтләндерү гимнастикасы комплексы башкарырга.

1.2. Компьютерлы белем бирүнең принциплары.

1. Компьютерлы белем бирү дидактик  һәм конкрет методикалар үсешенең иң заманча тенденцияләрнең берсе булып тора.

2. Класс яки мәктәпләрнең исәпләү техникасы белән ни дәрәҗәдә җиһазландыруга карамастан дәрестә үзәк фигура булып укыту процессының  методикасын куллана белүче укытучы тора.

3. Специаләшүенә бәйсез рәвештә укытучы квалификация характеристикасының инварианты һәм профессиограмманың төп таләпләре булып компьютерлы белем бирүнең методикасы һәм принциплары, методологиясен куллана белү тора.

4. Исәпләү техникасын дәрестә һәм дәрестән тыш куллану, бер ук вакытта төрле исәпләү техникаларын дефференциальләштереп, комплекслы булырга тиеш.

5. Һәр дәрестә,  машиналы белем биргәндә дә машинасыз белем биргәндә дә укучыларның алгоритм культурасы  (конспектларны язу формасының алгоритмы,  мәсәләләрне чишү алгоритмы, лаборатор эш  һәм  практик эшләрне башкару алгоритмы) формалаштырырга тиеш.

6. Исәпләү техникасы белем бирү җайланмаларының компоненты булып тора, шулай булгач, мәктәптә белем һәм тәрбия бирүнең заманча җайланмаларына булган төп  дидактик таләплар аларга да кулланыла.

7. Компьютерлы  белем бирү ниндидер дәрәҗәдә программалы белем бирүнең  аналогы булып тора һәм аның мөмкинлекләрен киңәйтә һәм зур җайлашучанлык бирә. Шулай булгач, компьютерлы белем бирүгә пограммалы белем бирүнең гомуми принциплары кулланыла һәм аның теоритик нигезләрен тәшкил итә:

7.1. материалны узара нык бәйләнгән зур булмаган өлешләргә бүлү

7.2. программалы текстны өйрәнүче укучыларның эшчәнлеген активлаштыру

7.3. укучының җавабын бик тиз бәяләү

7.4. уку темпын һәм эчтәлеген индивидуальләштерү

7.5. программалы текстларны практик яктан тикшерү “[7, C5-6].
Беренче принцип автор-программистан укыту материалын җентекләп анализлауны һәм текст порцияләре арасында эчтәлекле һәм логик бәйлелекне урнаштыруны; икенчесе өйрәнүчедә аерым адымнарны эчтәлеген тирән анализлау сыйфатларын  формалаштыруга төбәлгән ; өченчесе – җавапны өйрәнүчегә тиз хәбәр итү һәм алдагы адымга күчүне булдыруны таләп итә. Дүртенче принцип белем бирүнең индивидуаль оптималь темпын тәэмин итә, ә бишенчесе программа авторын һәр укучының мөмкинлегенә җайлаштыруны шарт итеп куя.

Укытучы компьютерлы белем бирү методын кулланган вакытта беренчедән, укучыларның компьютерлы зыялылыгына таяна, икенчедән укучыларда шул ук компьютер зыялылыгын үстерә һәм компьютер культурасын формалаштыра. Укучылар исәпләү техникасының кирәклеген ныграк аңлыйлар һәм аны актив кулланырга өйрәнәләр.

1.3. Белем бирүче компьютер

 программаларының төрләре.

Үзенең максатчан билгеләнеше буенча машинага ориентлашкан  белем бирүче программаларны түбәндәгеләргә бүленә:

1. идәрә итүче һәм диагностикалаучы программалар дәрестә белем бирү процессы  белән  идәрә итәргә ориентлашкан. Индивидуаль  һәм группа белән эшләргә була. Ул эзлекле  рәвештә укучларга сораулар бирә,  алган җавапларны анализлый, материалны үзләштерү дәрәҗәсен анализлый, укучыларның хаталарын бәяли һәм аңа тиңдәшле рәвештә белем бирү процессы на төзәтмәләр кертә.

2. демонстрацияләүче  программалар укытучы сөйли торган материалга дисплей экранында матур динамик  сурәт алырга мөмкинлек бирә.

3. генералцияләүче программалар бирелгән тема буенча билгеле бер типтагы мәсьәләләр эшләп чыгара. Ул класста мөстәкыйль һәм контроль эш  үткәрергә мөмкинлек бирә, һәр укучы аерым бирем белән тәэмин ителә.

4. Белем бирүче программаларның операция пакетлары укучыларга мәсьәләләрне мөстәкыйль  куярга һәм чишәргә, дисплей экранында рәсем алырга, схемалар сызарга мөмкинлек бирә.

5. Контроль ясаучы программалар агымдагы яки йомгаклау тикшерү үткәрү өчен. Ул белем бирү процессында кире бәйләнеш, укучыларның билге тупланышын   булдыра  һәм һәр укучының өлгереш  динамикасын күзәтергә мөмкинлек бирә.

6. Модель ясаучы программалар катлаулы экспериментларны үткәрүне иммитацияли,  укучыларны галимнәрнең тикшерү лабораториясенә алып керә. 

2. Физика фәнен укытканда компьютерны куллану.

2.1. Физика дәресендә ЭХМы куллануның принциплары.

1. Тәҗрибәләрне гомумиләштерү нигезендә ЭВМны мәктәптә физикадан белем биргәндә куллануның аерым принципларын билгеләргә мөмкин:

2. ЭВМны бары тик укучылрның приборлар белән эшләве генә практик белемнәр һәм күнекмәләр бирүен истә тотып, реаль экспериментларга өстәмә булса гына кулланырга. Кабинеттагы җиһазларны кулланып эксперимент үткәреп булмаганда яки хезмәт куркынычсызлыгы шартлары тыйганда гына физик процессларны модельләштерүнең мәгънәсе  бар.

3. Күрү органнарына һәм (җемелдәүче экранга караганда, эмоциональ көчәнеш булганда) нерв системасына көч килмәсен өчен укучыларның дисплей кулланып эшләвен чикләргә. 

4. Укучыларның ЭВМ белән эшлэвен укытучы җитәкчелегендә башкарыла, ләкин укучыга мөстәкыйль сөйләшү өчен вакытны рациональ бүлеп куярга.

5. ЭВМ белән катлаулы эшләрне әкренләп арттырырга.

6. Укучыларны физика дәресендә планлы һәм системалы рәвештә ЭВМ эшенең физик нигезләре һәм принциплары белән таныштырырга.

7. Фән техника прогрессы тизләнешендә ЭВМның тоткан роле турында систималы рәвештә таныштырырга.

8. Исәпләү техникасын укыту процессына кертү системалы функциональ характерда булырга тиеш. Ягъни һәр фәннең структура элементын бердәм системага бәйләүче фундаменталь идеяларны торгызу һәм алрны  мәктәп курсы предметларында укучыларның психолого- педагогик мөмкинлекләрен һәр этапта исәпкә алып үзгәртү.

 Күрсәтелгән принциплар белемнәрне гомумиләштерү, систималаштыру, гомум белем бирү мәсьәләләрен һәм физикадан белемнәрне  генерализацияләү идеяләрен тормышка ашыра.

2.2. Физика фәнен укытканда компьютерны куллануның 

педагогик функцияләре.

Исәпләү техникасын физика дәресләрендә куллану  тәҗрибәләре күрсәткәнчә машина укытучыны тулусынча алыштыра алмый, бары тик ялыктыргыч функциядән коткара. Физика дәресләрендә компьютерны  түбәндәге максатларда кулланып була:

· Теманы өйрәнгәннән соң элементар күнекмәләрне,  белемнәрне  ныгыту  өчен

· өйрәтү, белем бирү өчен

· артта калга  укучылар белән шөгельләнү өчен. 

· Узлектән белем алу өчен, дәресне калдырган укучылар  мөстәкыйль рәвештә белемнәрен тулыландыралар

· Математик тигезләмә белән сурәтләнгән фәнни модельләрне  куз алына китерү өчен катлаулы процессларны күрсәтергә

· өйрәнелә торган материалны график рәвештә  иллюстрацияләү һәм чишү өчен

· җибәрелгән хаталарны классификацияләү өчен

· мәгълумәтләр базасында кирәкле информация табу өчен.

С.И.Литерат уку процессын компьютерлаштыруны педагогик – психологик мөмкинлекләрен бәяләгәндә тагын түбәндәге юнәлешләрне күрсәтә: белем бирү нәтиҗәләрен исәпкә алу һәм оператив рәвештә укытучыларга, укучыларга, ата-аналарга бирү.

Ю.А.Первин, Новосибирск шәһәре мәктәпләрендә компьютерлы белем бирүне бренчеләрдән булып башлап йөрүче, гомумбелем бирү мәктәпләрендә компьютерлаштыруның максатын өч төп юнәлештә квалификацияли:

· барлык укучыларда билгеле бер стильдә фикер йөртүне формалаштыру

· белем бирүнең эффектлылыгын арттыру

· һәр урыннан информацияне оператив җыючы һәм анализлачы программалар ярдәмендә уку процессын активлаштыру.

Тупланган практик тәҗрибә физика дәресләрендә компьютерны  куллануның  өстенлекләре, кимчелекләре һәм укучыларга таләпләр түбәндәгечә:

	Дәрестә ЭВМ ны куллану төрләре
	Укучыларның күнекмәләренә таләпләр
	компьютерны  куллануның


	Дәрескә әзерлеккә рекомендация
	ПО

	
	
	өстенлекләре
	кимчелекләре
	
	

	
	
	
	
	
	

	Лаборатор, практик һәм иҗади эшләрне оформлять итү

Кушымта
	Текст редаторы, электрон таблица белән яхшы эшли белергә
	Исәплшүләр, графиклар төзү өчен һәм редакторлаганда уңайлы
	Редакторлар белән яхшы эшли белмәгәндә вакыт күп алына
	Таблицаларны информатика дәресендә,түгәрәктә әзерләргә була
	Excel, Word, Fine Reader

	Яңа теманы өйрәү,  белемнәрне  ныгыту  өчен

Кушымта

	Программаны куллана белү


	Укучыларның игътибарлылыгын арттыра
	Вакытның чикләнгән булуы
	ПСС ны куллануны беренче дәресләрдә ук яхшылап аңлатырга
	ПСС “Физика” , 

	мөстәкыйль рәвештә белемне тулыландыру

Кушымта

	Программаны куллана белү


	Укучыларның эшен индивидуальләштерә һәм дифференциальләштерә
	Вакытның чикләнгән булуы, ППСлар русча
	Энциклопедияләрне куллануны яхшылап өйрәтергә
	Энциклопедия  “От плуга до лазера”...

	Исәпләүләргә һәм мәсьәлә чишү өчен

Кушымта
	Калькулятор белән яхшы эшли белергә
	Исәпләү өчен вакыт экономияләнә, логик фикер йөртү үсә
	Вакытның чикләнгән булуы
	Калькуляторны кулланырга өйрәтергә
	Калькулятор, ПСС, программа төзү тирәлее QBasic,..

	Физькултминут
	-
	Зур оешканлык белән бара
	-
	Музыкага кунегүләрне алдан яздырырга
	Media проигрыватель

	Практик эшләр үткәрү өчен
	Программаны куллана белү


	Приборлар кирәкми, лабораториядә күрсәтергә мөмкин булмаганны эшләргә була
	Программада текст русча
	ПСС ны куллануны  яхшылап аңлатырга
	ПСС

“Электроника”,  ...


2.3. Физика фәнен укыту процессында компьютерны 
куллануның укучыларның үсешенә тәэсире.

Минем тарафтан укучыларның  белемен күтәрү һәм фикер йөртүен үстерү шартлары проблемасы өстендә эш эшләнде. Тикшерү предметы булып ПЭХМсы кулланып һәм кулланмыйча уку хезмәте нәтиҗәсе булып торды. Гипотеза: укыту процессында ЭХМын  куллану укучыларның белемен һәм фикер йөртүен күтәрүдә иң эффектив чараларның берсе булып тора, әгәр түбәндәге шартлар үтәлсә:

а/өйрәнелә торган фәннән өйрәнү кунегүләре системасына ЭХМсы  ярдәмендә үзләштерү өчен оптималь булган төп төшенчәләр, белемнәр кертелгән

б/ өйрәнү күнегүләренең структурасы, аларны башкару процедурасы ЭХМның дидактик һәм специфик мөмкинлекләренә һәм белемне үзләштерү этапларына туры килә.

Эксперименталь тикшерү нәтиҗәләре 

Укучыларның физикадан алган белемнәрнең чагыштырмасын күрсәтүче баганалы диаграммасы.

ЭВМ кулланып укытканда

ЭВМ кулланмыйча укытканда


Диаграммадагы мәгълүматлардан чыгып  түбәндәге нәтиҗәләрне ясыйбыз:

1. ЭХМын физика дәресендә кулланганда укучыларның конкрет белемнәре 40,6% артык.

2. Компьютерны куллану укучыларның логик фикер йөртүенә уңай нәтиҗә ясамаган, күрсәткечләр 7,5% кимегән.

3. Компьютерны кулланганда укучыларның физик мәсьәләләр чишү күнекмәләре 8,8%ка яхшырак формалашкан.

Физика дәресендә компьютер кулланып укытуның  ни дәрәҗәдә уңышлы булуын Фишер  критерие  буенча тикшерелде (тикшерүнең тулы нәтиҗәләре кушымтада бирелгән). Аның формуласы  F(n1-1,n2- 1)=S21/S22 . Монда n1 –беренче чагыштырыла торган сайланмадагы билгеләр кыйммәтенең саны, n2 –икенче чагыштырыла торган сайланмадагы билгеләр кыйммәтенең саны, (n1-1,n2-1)-ирек дәрәҗәсенең саны, S21- беренче сайланмадагы дисперсия, S22- икенче сайланмадагы дисперсия.

Физика дәресендә югарыда әйтелгән компьютер программаларын куллану аны  кулланмыйча укытуга караганда  ни дәрәҗәдә уңышлы булуын Фишер  критерие  буенча тикшереп түбәндәге нәтиҗә ясыйбыз:

1. Физика дәресендә компьютер куллану укучыларның  конкрет белемнәрне уңышлы үзлштерүгә китерә.

2. Физика дәресендә компьютер куллану укучыларның логик фикер йөртү, мәсьәләләрне чишү күнекмәләре формалашуга зур йогынты ясамаган. 

Мондый нәтиҗәне түбәндәге сәбәпләр белән  аңлатырга мөмкин:

· Дәрес аңлаткан вакытта ЭХМын куллану тавыш хәтерен генә түгел, ә күз һәм хәрәкәт хәтерен дә активлаштыра

· Укучыларның эше шунда ук  бәяләнүе, кайтма бәйләнеш булуы эшчәнлеккә уңай йогынты ясый

· ЭХМ кулланганда укучыларның кызыксынуы, активлыгы арта

· Күрсәтмәлелек зур

Логик фикер формалашу күрсәткечләре буенча компьютер ны дәрестә куллану уңай нәтиҗә ясамаганын түбәндәгечә аңлатырга була: укучыларның логик фикер йөртүгә мәсьәләләр,  дәрестә компьютер куллану сәбәпле, класста группалар  телдән аз анализланган булы һәм “укытучы- укучы” бердәм системасының бөтенлеге таркалу сәбәпче була ала[14]. Аннары логик фикер йөртү өчен төгәл белемнәр генә җитми. ә аңа сәләт тә кирәк. Бу тикшеренүләрдән соң мин укучыларның логик фикер йөртү өстендә эшлисе бар дигән нәтиҗәгә килдем, Логик фикер йөртү баланың интелектуаль үсеше өчен нигез булып тора.

Компьютерны дәрестә   кулланганда укучыларның физи мәсьәләләрне чишү күнекмәләре  формалашуга да уңай йогынты ясый. Чөнки компьютер  белән  оператив рәвештә  укучының мәсьәлә чишү күнекмәләрен ни дәрәҗәдә формалашуын тикшереп була, укучыларның нинди темаларны  үзләштермәгәннәренә үзконтроль  ясый ала. Бу укучылар  характерында җаваплылык  сыйфатларын  үстерә.

Шулай итеп, укыту процессында компьютерны куллану укучыларның белемен күтәрүдә эффектив чараларның берсе булып тора дигән гипотеза расланды.

Экспериментта тикшерелгән физикадан программаларны куллану өчен тәкъдим: укучыларның логик фикер йөртүен үстерү өчен дәрестә уңай  шартлар тудырырга.

3. Компьютерлы белем бирүнең проблемалары.

3.1. Узара аралашу проблемасы.

Компьютерлы белем бирү  укучыларның уку һәм танып белү хезмәтен югары дәрәҗәдә индивидуальләштерергә мөмкинлек бирә. Компьютерлы белем бирүнең  бу үзенчәлеге бик файдалы, чөнки белем бирүне дифференциальләштерүгә укучыларның индивидуаль мөмкинлекләренә карап белем бирүнең оптималь темпын сайлап алырга, контрольнең объективлыгын һәм оперативлылыгын күтәрергә мөмкинлек бирә.

Белем бирүнең процессын компьютерлаштыру укучы белән укытучы арасында  тәрбия, белем бирү функцияләрен үтәүче  турыдан-туры аралашуның дефицит булуына китерергә мөмкин. Ә эшне башкару нәтиҗәләрен тикшергәндә нәтиҗәлелекнең объектив күрсәткечләреннән тыш, субъектив факторлар: укытучының, иптәшләренең һәр укучының хезмәте нәтиҗәсенә мөнәсәбәте нинди булуын белү бик мөһим. Белем бирү  процессында катнашучыларның узара аралашуы аның тәрбияви эффектлылыгын арттыра. Бу факторларның барсы да компьютерлы белем бирүдә уку хезмәтен коллектив формада оештыруга бигрәк тә зур игътибар итәргә кирәклелеген күрсәтә. Бик күп  психолого-педагогик  тикшеренүләр раслаганча, шәхес өчен кирәк булган мөстәкыйль фикер йөртү, ярдәмчеллек, башка фикергә тәкыйть күзлегеннән  карау сыйфатлары  коллектив белән эшләгәндә формалаша.

3.2. Компьютерлаштыру шартларында белем 

бирүнең эмоциональлелеге проблемасы.

 Эмоция- шәхеснең мөһим характеристикасы. Ул кешенең үз-үзен тотышын регуляцияләүдә зур роль  уйный,  кеше кичерешләрен, тойгыларын, чынбарлыкка мөнәсәбәтен  һәм, ахыргы чиктә, дөньяга карашын күрсәтә. Бик күп  психолого- педагогик  тикшеренүләр укучыларда дөньяга, бер-берсенә эмоциональ-бәяләү  мөнәсәбәтен формалаштыруның мөһим  булуын раслады.  Шуңа күрә, белем бирү программасын төзегәндә һәм компьютерлы белем биргәндә укучыларның тормышка уңай мөнәсәбәтен, һәр яшәгән көннән шатлык тойгысы,  үзеңнен уку хезмәте эшчәнлеге нәтиҗәләреннән канәгатъләнү хисен саклау аеруча мөһим. “Балаларны мәктәпкә кадәр әйләндереп алган  искиткеч табигать дөньясы, уеннар, матурлык, музыка, фантазия бала алдында мәктәп ишеге белән ябылмасын иде”, -дип яза В.А.Сухомлинский. Уку максатына ирешкәндә уңышның тойгысын кичерүне булдыручы  шарт тудыру аеруча мөһим.

3.3. Белем бирү чаралары системасында компьютер.

Бу проблема актуаль булып тора. Чөнки белем бирү чарасы буларак компьютерның педагогик мөмкинлекләре уку процессын тормышка ашыручы традицион чаралардан бик күпкә өстен. Компьютер бик күп төрле күрсәтмәлелек чараларының, тренажер, аудио видео җайланмаларының сыйфатларын югары дәрәҗәдә  туплау сәбәпле, искергән, эффекты аз  булган белем бирү чараларын (плакат, макет, лингафон җайланма, магнитофон, киноаппарат...) кысырыклап чыгара.

Йомгаклау.

Компьютер белем бирүнең техник чарасы буларак укытучының мөмкинлекләрен киңәйтә, бик күп четрекле эшләрдән коткара,  укытучыны һәр укучы белән бәйләүче күпер булып тора. 

Компьютерны белем бирүнең  барлык этапларында да кулланырга мөмкин һәм алар дәреснең  контроль-бәяләү функциясенә зур йогынты ясый, укучыларның танып-белү хезмәтен активлаштыра. Компьютер  тәкъдим ителә торган материалның сыйфатлы итеп югары дәрәҗәдә күрсәтмәлелеккә ирешергә, уку процессына төрле күнегүләр кертергә мөмкинлек бирә. Ә өзлексез барган кайтма бәйләнеш  уку процессына җан кертә, аның динамизмын арттыра һәм белем бирүнең төп максатларының берсе булган - өйрәнелә торган материалга уңай мөнәсәбәт, кызыксынучанлыкны, белем бирүнең һәр адымы нәтиҗәләре белән канәгатләндерүне булдыра. Атаклы педагог Я.О.Коменский әйткәнчә : “Безнең дидактиканың төп җитәкчесе булып укучыларны аз укытып, ә укучылар күп укый торган методиканы тикшерү һәм ачу тора”.  

Шулай итеп, укыту процессын компьютерлаштыру укучыларның белемен күтәрүдә эффектив чараларның берсе булып тора. Мондый нәтиҗәне түбәндәге сәбәпләр белән  аңлатырга мөмкин:

· Дәрес аңлаткан вакытта ЭХМын куллану тавыш хәтерен генә түгел, ә күз һәм хәрәкәт хәтерен дә активлаштыра

· Укучыларның эше шунда ук  бәяләнүе, кайтма бәйләнеш булуы эшчәнлеккә уңай йогынты ясый

· ЭХМ кулланганда укучыларның кызыксынуы, активлыгы арта

· Күрсәтмәлелек зур

Физика дәресләрендә компьютерны  түбәндәге максатларда кулланып була:

·  Теманы өйрәнгәннән соң элементар күнекмәләрне, белемнәрне  ныгыту  өчен

·  өйрәтү, белем бирү өчен

·  артта калга  укучылар белән шөгыльләнү өчен. 

·  Узлектән белем алу өчен, дәресне калдырган укучылар  мөстәкыйль рәвештә белемнәрен тулыландыралар

·  Математик тигезләмә белән сурәтләнгән фәнни модельләрне  куз алына китерү өчен катлаулы процессларны күрсәтергә

·  өйрәнелә торган материалны график рәвештә  иллюстрацияләү һәм чишү өчен

·  җибәрелгән хаталарны классификацияләү өчен

·  мәгълумәтләр базасында кирәкле информация табу өчен.

Тикшерелгән физикадан программалар өчен тәкъдим: укучыларның логик фикер йөртү өчен дәрестә уңай шартлар тудырырга.

